
						З пляцоўкі Вікікрыніцы

					

					


					
					
					Гэта старонка была вычытаная
задушана Мураўёвым-вешальнікам. Пасьля ліквідацыі яго наступіла паласа самай мрачнай русыфікацыі. Паводле дакладной запіскі Мураўёва, паданай на царскі разгляд 14 мая 1864 г., на Беларусі праводзіліся, пасьля зацьверджаньня гэтай запіскі, такія мерапрыемствы: усюль чыста ўводзіцца расійская мова; усе вышэйшыя службовыя пасады, а таксама пасады, маючыя дачыненьне да народу, замяшчаюцца расійскімі ўрадоўцамі, для чаго з Расіі на Беларусь накіроўваюцца асобы, „пэўныя політычна“; краіна пачынае засяляцца як мага гусьцей расійскім жыхарствам; у мэтах такога засяленьня выкарыстоўваюцца нават стараверы. Ужываньне беларускай мовы ў літаратуры забараняецца ў 1867 г.: у гэтым годзе быў выданы спэцыяльны загад, якім забаронена было друкаваць кніжкі на беларускай мове.

Гэтыя мерапрыемствы балезна адбіліся на беларускай культуры. У працягу цэлых сталецьцяў вытрымаўшая націск полёнізацыі, яна цяпер павінна была адбіваць удары русыфікацыі; аб шырокім нацыянальна-культурным жыцьці не магло быць і гутаркі.

Але і ў багне царскай рэакцыі, пад густым пластом варожых сіл, прабіваюцца сьветлыя струмені народнай энэргіі. Найбольш жыватворчы струмень прадстаўляла беларуская літаратура. Выкліканая да жыцьця ў першай палове XІX ст., яна разьвіваецца і ў другой яго палове. На літаратурнай беларускай ніве працягвае сваю дзейнасьць у 60 і 70 гадох вядомы ўжо нам Дунін-Марцінкевіч, драматычныя творы якога („Пінская шляхта“, „Залёты“) ужо больш цесна зьвязаны з політычна-соцыяльнай дзейнасьцю эпохі, чым яго ранейшыя поэмы. Апроч таго, на літаратурную сцэну выступаюць і новыя сілы. (Багушэвіч, Неслухоўскі, Гурыновіч, Абуховіч, Ельскі, Косіч, Арлоўскі і інш.).

На зьмену актыўна-рэволюцыйнаму народніцтву 60 гадоў, прадстаўніком якога быў Кастусь Каліноўскі, унаступныя дзесяцілецьці зьяўляецца радыкальна-дэмократычнае народніцтва.

Народніцтва вынікла на глебе распаду прыгоннай гаспадаркі, выкліканага разьвіцьцём прамысловага капіталу. "Зьнішчэньне прыгону, — кажа Плеханаў, — паставіла перад мысьлячымі людзьмі ў Расіі цэлы шэраг пытаньняў, якіх нельга было разьвязаць, ня выясьніўшы сабе наперад, як жыве, што

		 Апошняе змяненне старонкі адбылося 18:53, 22 красавіка 2023.
	Тэкст даступны на ўмовах ліцэнзіі Creative Commons Attribution-ShareAlike, у асобных выпадках могуць дзейнічаць дадатковыя ўмовы. Падрабязней гл. Умовы выкарыстання.

